Riglyne vir 10 Dae van Dag-en-Nag Gebed

Elke jaar van 2006 tot 2010 en daarna

(Van Hemelvaartdag tot die Saterdagnag voor Pinkster Sondag)

Gedurende die tien dae wil ons:

· Tien dae 24-7 gebedswagte vestig in elke nasie en daarmee gebedsdekking oor die hele aarde op rig en die kerk van Jesus Christus in al die verskillende lande betrokke

· maak, sodat die heerlikheid van die Here openbaar sal word oor die aarde (Hab.2:14);

· Bid dat kerke opgerig sal word as huise van gebed;

· Bid vir ons verlore bure en vir die onbereikte mense van die wêreld;

· Bid vir transformasie in ons gemeentes, gemeenskappe, dorpe/stede, land, vasteland, op sosiale, ekonomiese en politiese gebied.

Twee maniere waarop jy kan deelneem aan die 10 dae van gebed

A. Gebed gedurende die 10 dae (enkele voorstelle)
· Bid daagliks saam as gesin, of as klein groepie by jou huis.
· Laat kerkdeure oop staan vir klein groepies of reël spesiale gebedstye.

· Vas een of meer van die 10 dae.

· Bid oor die telefoon of reël 'n telefoon-konferensie om saam te bid.

· Vroegoggend gebedsbyeenkomste.

· Middagete gebedsbyeenkomste.

· Vra 10 gemeentes om saam te kom en elkeen die volle 24 uur van een dag te neem.

· Bid 24 uur sonder ophou as 'n plaaslike gemeente

B. Praktiese riglyne vir 10 dae Dag-en-Nag Gebed

Ons moedig plaaslike gemeentes, gemeenskappe, stede en nasies aan om van 2006 tot

2010, gedurende die 10 dae wat Pinkster-Sondag voorafgaan, te bid soos die Eerste Kerk in

Handelinge 1.

· 'n 10-dae gebedsgids is beskikbaar met gebedsinligting vir meer spesifieke gebed.

· Kry 'n spesifieke gebedskamer en laat die mense daarheen kom vir die 10 dae. Wees ferm hieroor – dit sal die verskil maak.

· Skep 'n paar gebedstasies in die gebedskamer of gebedsruimte, Bv. 'n Aanbiddingsmuur (musiek en lewende aanbidding), 'n Belofte-muur (skryf Skrif beloftes neer en plak dit teen die muur), Gebedsversoeke-muur (gee papier sodat mense versoeke kan neerskryf om op die muur te plak), Antwoorde-muur (Gee ruimte waar mense antwoorde op gebed kan neerskryf en op die muur plak),'n Kreatiewe-muur (maak 'n ruimte waar mense skeppings soos gedigte, kunswerke, ens. kan vertoon wat tydens gebedstye gemaak is), 'n Treur-muur ('n plek vir die name van mense vir wie daar gebid word – siek mense, ongeredde familie en vriende, ens.), 'n Stilte-hoek ('n plek waar mense rustig op hulle eie kan wees), ens.

· Praktiese gebedsuitreike: Gaan bid, waar moontlik vir onderwysers in die skole, vir die polisie by polisie stasies, winkeleienaars, die mense by 'taxi' staanplekke, vlooimarkte en/of kry 'n gebedstalletjie by 'n inkoopsentrum vir een of twee dae. 

· Kry 'n paar mense met administratiewe vermoëns om te help met die praktiese reëlings.

· Sorg dat papier en penne beskikbaar is vir kunswerke en sodat mense gedigte, gebedsversoeke en antwoorde op gebed, ens. kan neerskryf.

· Kry 'n paar mense om met transport te help van en na die gebedskamer, veral in die nag.

· Sorg dat koffie, tee en water beskikbaar is.

· Maak seker dat daar badkamers is wat 24 uur per dag oop is.

· Waar moontlik is dit beter om nie die gebedswag in 'n plaaslike gemeente te hou nie, behalwe as dit die gemeente self is wat die 24/7 gebedswag het.

· Ons moedig groepe jongmense, groter gebedsgroepe, 'n plaaslike gemeente, 'n hele paar plaaslike gemeentes of gemeentes in 'n voorstad of gebied, om 10 dae gebedswagte te vestig.

· Organiseer 24-uur sekuriteit indien nodig, afhangende van die bymekaarkom plek.

· Ruim tyd in vir die bejaardes, sowel as vir jong moeders met klein kinders, om as 'n groep  gedurende die dag in te kom. Moedig die jongmense aan om tydgleuwe gedurende die naweek te neem (Bv. die hele Vrydagnag of Saterdagnag. Help hulle met 'n deurnag om ook in die gebedswag te slaap).

· Gee geleentheid vir 'n oorhandigingsgebed wanneer een groep by 'n ander groep oorneem.

· Dit is 'n goeie plan dat die mense wat na die gebedswag kom ook klere, komberse, kos, ens. saambring, om later vir die armes en behoeftiges in die gemeenskap te gee. Wanneer jy hierdie geskenke vir 'n gemeenskap gee is dit goed om in hulle huise in te gaan en saam met hulle te bid en hulle in Jesus Naam te seën.

· Gee geleentheid vir aanbiddingspanne om een of twee keer per dag vir 2 uur in te kom vir 'n aanbiddingswag.

'n Paar ongewone (vir sommige) idees wat jy kan oorweeg:

· Mobiliseer jou skool vir die 10 dae – die ouers bid gedurende skooltye en die skoliere bid die res van die dag en die nag.
· Neem 'n 40 uur gebedstyd gedurende die naweek (Vrydagaand 18h00 tot Sondag 12h00).

· 'n Paar gemeentes span saam vir die 10 dae 
· Hou 'n e-pos-wag vir 10 dae....besluit self hoe.

· Enige ander wilde gedagte wat jy kan uitdink, God mag belangstel.

· Moenie huiwer om kreatief te wees nie. God se Gees is 'n kreatiewe Gees. Terloops, Hy het

· jou geskep!

Waarskuwing: Ons verwag dat mense so opgewonde sal raak dat hulle sal wil aangaan "totdat Jesus kom." Wees baie versigtig: hou liewer eers op, beplan sorgvuldig en hou weer 'n 10-dae gebedswag in drie- of sesmaande se tyd. Uiteindelik sal julle gereed wees om dit meer gereeld te doen en om ander gemeentes met joune te laat netwerk en saam te bid totdat jy dit 24-7-365 kan volhou.
